
				এই পাতাটির মুদ্রণ সংশোধন করা প্রয়োজন। 
ভগ্নহৃদয়
সরমা না হয় যদি, এ ভাব কিসের তবে ? কাল তাই বোসে বোসে ভাবিয়াছি সারাক্ষণ, স্বপনে দেখেছি তার ঢালে-পড়া দু-নয়ন ! প্ৰভাতে বসিয়া আজ ভাবিতেছি নিরিবিলি“ মোরে হেরে তঁমাখি তার কেন গো পড়িল ঢলি ?”
পঞ্চম গান,
সত্য কি তাহারে ভালোবাসি ? ভুলিনু কি শুধু তার দেখে রূপরাশি ? স্বপনে জানি না তার হৃদয় কেমন, - সহসা আপনা ভুলে- শুধু কি রূপসী ব’লে জীবন্তপুত্তলী-পদে বিসর্জিনু মন ?
ষষ্ঠ গান
মোর এ যে ভালোবাসা র্যাপমোহ এ কি ? ভালো কি বেসেছি শুধু তার মুখ দেখি ?
তখনি কি মন তার দেখিতে পাই নি ? মধুর মুখেতে তার আঁখি-দরপণে মনচ্ছায়া হেরিয়াছি কল্পনানয়নে ! সেই যে মুখানি তার মধুর-আকার বেড়াতেছে খেলাইয়া হৃদয়ে আমার ! কত কথা কহিতেছে হরষে বিভোর, কত হাসি হাসিতেছে গলা ধরে মোর ! কি করিয়া হাসে আর কি ক’রে সে কয়, কি ক’রে আদর করে ভালোবাসাময়, মুখানি কেমন হয় মৃদু অভিমানে, সকলি হৃদয় মোর না জানিয়া জানে ! যেন তারে জানি কত বর্ষ অগণন এ হৃদয়ে কিছু তার নহে গো নূতন ! মুখ দেখে শুধু ভালোবেসেছি কি তারে ? মন তার দেখি নি কি মুখের মাঝারে ?
সপ্তম গান
দু জনে মিলিয়া যদি ভ্ৰমি গো বিপাশা-পারে ! কবিতা আমার যত সুধীরে শুনাই তারে ! দোহে মিলি একপ্ৰাণ গাহিতেছি এক গান, দুজনের ভাবে ভাবে একেবারে গেছে মিশে, দু-জনে দু জন-পানে চেয়ে থাকি অনিমিষে,

